
Appellant is op 4 Augustus 1989 in die
Rondgaande hof vir die Distrik van Zoeloeland_deur Hugo R
en twee assessore skuldig bevind aan die verkragting van
en moord op die 14-jarige skocldogter, Melissa Clare
beckham, op 21'Julie 1988 te Eshowe. Diie hof het voorts
bevind dat daar t.a.v. die moord geen versagtende
omstandighede was nie, Op die. verkragtingklag is hy
gevonnis tot 10 jaar gévangenisstraf en op die moordklag
is hy ter dood veroordeel. Met verlof van die hof a quo
appelleer hy nou teen sy skuldigbhevinding aan verkragting
en teen die bevinding dat daar t.a.v. die moord geen
versagtende omstandighede was nie (en klaarblyklik ook
teen die daaropvolgende doodvonnis). Die verlof verleen
t.a.v. die verkragting is egter beperk tot die vraag of
dit bo redelike twyfel bewys is dat Melissa Peckham
lewend was toe sy verkrag is.

Op 21 Julie 1988 was appellant 20 jaar en 8

maande oud (gebore op 15. November 1967) en Melissa



feitlik 14 jaar en 11 maande (gebore op 29 Augustus
1973). Dit was gemene saak dat s? n maagd en n toegewyde
jong Christen was. (Daar sal in die vervolg deurgaans na
Melissa as die oorledene verwys word.) Sy en appellant
het albei by hul respektiewe ouers op Eshowe ingewoon.
Albei moeders was lede van dieselfde kerk, t.w. die
"Eshowe Community Church", en ‘appellant se moeder was
voor 21 Julie 1988 verskeie keer aan huis by Mev Peckhamf
Die oorledene was in standerd sewe en het daardie dag
oudergewoonte haar moeder om 07h20 gegroet en te voet
skool toe vertrek. Die derde skoolkwartaal het pas
begin. Haar woning was 2,2 km van die skoel af., Die pad
van haar woning na en van die skool is h teerpad met die
naam "Natural Arch Drive", wat rofweg oos-wes deur die
Dhlinza bos loop. Dit is n baie digte bos wat deel
uitmaak van n natuurreservaat in die Eshowe dorpsgebied.
"Natural Arch Drive" is die enigste teerpad deur die bos.

Amper halfpad soos mens van die skool af na die oorledene



se huis met dié pad loop, en in die bos, draai n destyds
erg verspoelde grondpad na links (d.w.s. in h rofweg
suidelike rigting) uit die teerpad uit. Hierdie g?ondpad
gaan na die George Hotel wat suid van die bos gelee is.
i)it was deur sekere van die skoolkinders gebruik as n
voetpad na en van die skool. Verder aan in die rigting
van oorledene se huis, ook binne-in die bos, draai n
steil en moeilik begaanbare voetpaadjie ook na links uit
die teerpad |uit. Die. voetpaadjie gaan langs n
draadheining afdraende vir nh distansie van ongeveer 180
tree tot by N moerasagtige stroompie in h laagte in die
bos.

Toe sy van die huis vertrek het, was die
oorledene gekleed in haar skool uniform - h groen jurk
wat voor ocopknoop, met h gordel om die middellyf,
sk;olkleurbaadjie, wit sokkies en knoopband skoclskoene.
Haér'onderklere het bestaan uit h brassiére en broekie.

Sy was in goeie gesondheid maar had haar maandstonde.



Om ongeveer 14h30 daardie middag het sy van die
skool af huis toe vertrek in die rigting van die “"Natural
Arch Drive". Sy het nooit by die huis aangekom nie.
Laat daardie middag is n soektog na haar op tou gesit.
Die volgende oggend is haar kleurbaadjie, netjies
opgevou, haar brassiére, skooldrasak en skoene bymekaar
gevind op h dig beboste plek ongeveer 5 meter anderkant
die strﬁompie van die voormelde voetpaadjie se kant af.
Daar was modder aan die skoene. Die brassiére was nie
geskeur of gekreukel nie, maar had vlekke op wat soos
bloed gelyk het. Die skoenbande was losgeknoop. ' Daar
was egter geen teken van nh worsteling of ander geweld op
daardie toneel nie. Dié plek was in n reguit lyn
ongeveer 65 tréé van die naaste pad - die teerpad. Later
dieselfde dag (d.w.s. 22 Julie 1988) is die oorledene se
lyk gevind in h baie dig begroeide en moeilik begaanbare
deel van die Dhlinza bos, ongeveer 80-85 tree van waar

haar klere en drasak gevind was en ongeveer 80 tree vanaf



die grondpad. Dié plek was onsigbaar van daardie pad af
ﬁaar binne hoorafstand daarvan. Dit was tussen daardie
pad en die plek waar haar kleurbaadjie ens. gevind was.
Die lyk was baie deeglik met vars blare en takke bedek en
was moeilik sigbaar. Die corledene het op haar rug gelé.
Sy was gekleed in haar skooljurk wat toegeknoop was maar
dit was so hoog téen haar bene opgeskuif dat haar broekie
daaronder sigbaar was. Die mik wvan die broekie was
bloedbevlek en het haar skaamdele bedek. (Dit het later
egter geblyk dat dit nie tot bo opgetrek was nie en nie
haar houdjies bedek nie. By die nadoodse ondersoek, wat
op die 25ste Julie uitgevoer is, het dit voorts geblyk
dat n self-klewende maanddoekie binne-in die broekie was
en .dat die broekie en doekie albei bevlek was met n
mengsel .van bloed en urine.) Die gordel wvan haar
skooljurk was styf om haar nek gedraai en om h stok getol
wat as draai-instrument gebruik was om die gordel styf te

trek. Haar kouse was net deels aan haar voete en het nie



haar hakskene bedek nie. Ongeveer 3 m van die lyk af was
n borshoogte pyp wat horisontaal op pilare deur daardie
deel van die bos gaan.

Die wvoormelde nadoodse ondersoek is op Durban
uitgevoer deur prof Jan Botha, hoof wvan die departement
van geregtelike geneeskunde in die mediese fakulteit aan
die Universiteit van Natal en konsultant vir die Natalse
Provinsiale Administrasie. By dié ondersoek is bevind
dat die 9orledene soos volg beseer was:

(1) 1 20 mm-breé kneuswond teen die regter agterkop met
n klein onderliggende sub-durale breinbloeding. Prof
Botha was van mening dat dit devur n harde hou verocorsaak
was wat haar minstens katswink sou geslaan het, dat die
hou met n stomp voorwerp (moontlik n vuis) toegedien was
en dat dit kenmerkend is van die soort besering wat wvan
agter aan n vlugtende met nh hou teen die kop toegedien

was deur sy of haar agtervolger;

(2) n 18 mm-bree afbindmerk ("ligature") reg rondom haar



nek wat deur die gordel vercorsaak is. Die gordel was so
styf om haar nek met die stok vasgedraai dat dit nie
ontknoop kon word nie en met h sjirurgiese lem deur prof
Botha losgesny moes word;

i3) h groot hoeveelheid puntbloedings aan die oorledene .
se gesig, borste, tong, oé,_longe en hart, wat kenmerkend
van versmoring is;

{4) klein bloedings van die sagte weefsel wat die
onderkaak bedek; dit is volgens prof Botha kenmerkend
van die geweldadige toedruk van die mond met n hand, bv
om krete te smoor;

(5) b 15 mm-wye kneuswond aan die linker-agter skaamlip,
wat na prof Botha se mening deur aanvanklike penetrasie
deur die manlike geslagsorgaan veroorsaak was. Die
besering van dié skaamlip het egter wyer gestrek as die
kneuswond self. Prof Botha was van mening dat hierdie
besering so pynlik moes gewees het dat verdefe vrywillige

gemeenskap daarna haas ondenkbaar is. Binne-in die



vagina 1s manssaad égter gevind, wat na prof Botha se
oordeel bewys is van verdere penetrasie. Die maagdevlies
was intak maar oopgerek;

(6) aan die agterkante van haar kuite en arms was modder
en veelvuldige parallelle lynvormige krap- en skaafmerke,
wat wvolgens prof Botha aanduidend daarvan was dat sy na
haar dood op haar rug aan die skouers oor takkes of
dergelike voorwerpe gesleep is.

Prof Botha se bevinding was dat die oorsaak van
dood verwurging met die gordel was. Hy het geen tekens
gevind van verwurging met die hand nie, en die tongbeen -

n besering waarvan kenmerkend is van s0 h verwurging -
was ongeskonde, Die besering aan die vagina was na sy
mening baie kort voor dood toegedien (prof Botha het n
tydperk van 5 minute of minder genocem). Dit is volgens
hom selfs moontlik dat dit kort na die dood veroorsaak

kon gewees het. Prof Botha het die terrein besocek en

besigtig waar oorledene se lyk en besittings gevind is.






